
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS  SË ORGANIZATËS “KËSHILLI ATLANTIK I SHQIPËRISË “, PËR MIRATIMIN E VËZHGUESVE AFATSHKURTËR PËR VËZHGIMIN E ZGJEDHJEVE PËR ORGANET E QEVERISJES VENDORE TË DATËS 21 QERSHOR, 2015
Komisioni Qendror i Zgjedhjeve, në mbledhjen e datës   11.06.2015, me pjesëmarrjen e: 

shqyrtoi çështjen me:
OBJEKT:
Për shqyrtimin e kërkesës së Organizatës “Këshilli Atlantik i Shqipërisë “, për miratimin e vëzhguesve afatshkurtër për vëzhgimin e zgjedhjeve për Organet e qeverisjes vendore të datës 21 Qershor, 2015

.
BAZA LIGJORE: 
Neni 23, pika 1, gërma ”a”, neni 6, pika 2, 4, 5, neni 7, pika 2, gërma b, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”,i ndryshuar dhe Udhëzimi nr. 13, datë 22.04.2009 “Për procedurat e akreditimit dhe rregullat e vëzhgimit të zgjedhjeve nga organizatat joqeveritare shqiptare dhe të huaja, organizatat ndërkombëtare, përfaqësues të shteteve të huaja dhe mediave”
                                                V E R E N 
Këshilli Atlantik i Shqipërisë është një organizatë jo-qeveritare, qëllimi i së cilës është njohja dhe përkrahja  e opinionit publik i veprimtariv të NATO-s, bashkëveprimi me institucionet shtetërore, me masmedian, me forcat politike, qëndrat kërkimore e shkencore, shtetërore e private për të mbajtur të informuar publikun shqiptar për vlerat e Aleancës Atlantike dhe rolin e saj në ruajtjen e paqjes dhe të stabilitetit në rajon e më gjerë. Kjo organizatë ka paraqitur kërkesën bashkë me dokumentacionin mbështetës pranë KQZ për akreditimin e 147 (njëqind e dyzet e shtatë) vëzhguesve afatshkurtër. Nga shqyrtimi i dokumentacionit, të paraqituar KQZ konstaton se 33 prej personave të paraqitur nga kjo organizatë për t’u akredituar si vëzhgues janë edhe kandidat për këshillat vendorë të propozuar nga partitë politike. 

Neni 7, pika 2, gërma b përcakton se vëzhguesi duhet të veprojë në mënyrë të paanshme dhe të mos bëjë prapagandë për asnjë kandidat, parti politike apo koalicion në qendrat e votimit. 

Në këto kushte, 33 personat e paraqitur nga Këshilli Atlantik i Shqipërisë duke qenë dhe kandidat për këshillat vendor të propozuar nga partitë politike, referuar nenit 7, pika 2, gërma b, nuk mund të pranohen për t’u regjistruar si vëzhgues. 

PËR KËTO ARSYE

Bazuar në nenin 23, pika 1, gërma “a”, neni 6 , pika 2, 4,5 dhe nenin 7, pika 2, gërma b të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar dhe Udhëzimit nr. 13, datë 22.04.2008 “Për procedurat e akreditimit dhe rregullat e vëzhgimit të zgjedhjeve nga organizatat joqeveritare shqiptare dhe të huaja, organizatat ndërkombëtare përfaqësues të shteteve të huaja dhe mediave”, Komisioni Qendror i Zgjedhjeve:
V E N D O S I :
1. Të miratojë kërkesën e paraqitur nga “Këshilli Atlantik i Shqipërisë” për akreditimin e 114 (njëqind e katërmbëdhjetë)  vëzhguesve afatshkurtër , për zgjedhjet për organet e qeverisjes vendore të datës 21 Qershor 2015, sipas listës të përcaktuar në lidhjen Nr.2 , bashkëlidhur këtij vendimi.

2. Te refuzoj kërkesën e paraqitur nga “Këshilli Atlantik i Shqipërisë” për akreditimin e 33 vëzhguesve afatshkurtër, sipas lidhjes nr.2/1 bashkëlidhur këtij vendimi

3. Ky vendim hyn ne fuqi menjëherë.
4. Kundër këtij vendimi mund të bëhet ankim në Kolegjin Zgjedhor, pranë Gjykatës së Apelit, Tiranë, brenda 5 ditëve nga shpallja e tij.

